
SERVILI
Canzon Prima.





1.

Ra me bella Zaninna,

Se ben per atro poco à me regalla,

Quarche votta che l'è così de galla

Per stà con meigo un poco in pavarinna

Pá che così con l'oeggio,

A m'aggranne con dime cose voeggio;

Mì, che son dentro fuoego,

Che me veggo fà giusto ro me zuoego,

Ghe respondo con l'oeggio à le assiè

Fin ch'à rompe ra giassa ò le, ò mie.



2.

Così con quarche attacco,

Com'à dí de rixetti ò de sospiri,

Che Amò sempre ne mostra mille tiri

L'un l'atro mette man per dine un sacco;

Mì che son parte offeiza

Comenso per levaghe ra defeiza,

E come in frenexia,

Con ri denti serræ ghe diggo stria

Con ra bocca ben spesso bell'amara

De lansameghe in chiera e d'addentara.

